
從軍行二首

作者：王褒 (南北朝)　北周

本作品收錄於《王司空集》

版本信息

兵書久閑習，征戰數曽經。

講戎平樂觀，學戲一作「覽劒」羽林亭。

西征度疎勒，東驅出井陘。

牧馬濱長渭，營軍毒上涇。

平雲如陣色，半月類城形。

羽書封信璽，詔使動流星。

對岸流沙白，縁河栁色青。

將幕恒臨斗，旌門常背邢。

勲封瀚海石，功勒燕然銘。

兵勢因麾下，軍圖送掖庭。

誰憐下玉筯，向暮掩金屏。

黄河流水急，驄馬遠征人。

谷望河陽縣，橋渡小平津。

年少多遊俠，結客好輕身。

代風愁櫪馬，胡霜宜角��。

羽書勞警急，邊鞍倦苦辛。

康居因漢使，盧龍稱魏臣。

荒戍唯看柳，邊城不識春。

男兒重意氣，無為羞賤貧。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

